
greiði málflutningslaun fyrir yfirdómi til hins skipaða 
málflutningsraanns sóknarnefnarinnar og ákveðast þau 
30 kr., en að öðru leyti fellur málskostnaður niður. 

£>að vottast að málsvörnin fyrir yfirdómi hefur 
verið lógmæt. 

Þ v í d æ m i s t r j e t t v e r a : 

Hinn áfrýjaði fógetarjettarúrskurður og und-
anfarandi lögtaksgerð staðfestast. Áfrýjandi Pjet-
ur Sigurðsaon greiðí skipuðum málflutningsmanni 
stefndu yfirrjettarmálaflutningsmanni Eggert 
Claessen málflutningskaup fyrir yfirdómi 30 kr.; 
að öðru leyti fellur málskostnaðnr niður. 

Dóminum skal fullnægja áður liðnar sjeu 8 
vikur frá lögbirtingu hans að viðlagðri aðför að 
lögum. 

Mánudaginn 24. mars 1919. 

Nr 7/1919: Valdstjórnin 
gegn 

Carla A. S. Olsen. 
D ó m u r : 

í máli þessu er Carla Anna Sophie Angelika 
Olsen, sem rekur sætindagerð og sætindasölu i hús-

inu nr. 17 við Austurstræti hjer í bænum, kærð fyrír 
brot á samþykkt 22. okt. f. á. um lokunartíma sölu-
búða í Reykjavík, en með dómi lógreglurjettar Reyk-
javíkur, uppkveðnum 6. jan. þ. á. var kærða sýkn-
uð í málinu og málskostnaður lagður á almennafje. 
Dómi þessum er af hálfu valdstjórnarinnar skotið til 
yfirdómsins. 

Kærða kannast við það, að hún loki ekki sölu-
búð sinni kl. 7 síðdegis eins og fyrir er mælt í 2. gr. 
nefndrar samþykktar, svo og að hún hafi búðina 
opna á helgidögum, þegar opnar eru brauðsölubúðir 
og kaffisöluhús. Þetta telur hún sjer heimilt, með 
því að hún reki eigi verslun, en að eins greiðasölu 
og sólu á afurðum iðnar sinnar, sætindagerðarinnar. 

Samkvæmt framburði kærðu hefur hún s'ðan ár-
ið 1910 fengist við sætindagerð og selt sætindi, svo 
og innlenda gosdrykki og kaffi til neyslu á staðnum, 
kaffið þó einkum útlendingum. Hefur salan farið 
fram í fyrgreindu húsi, sem kærða býr í, og helur 
hún sjálf annast söluna með hjálp kvenfólks, sem 
aðstoðar hana við heimilisstörf og sætindagerð, og 
fóstursonar síns 14 vetra að aldri. Áður seldi kærða 
vindla og vindlinga þeim, er neyttu kaffis eða gos-
drykkja hjá henni, en hún hætti því af því að henni 
þótti tóbakið spilla sætindunum. Svo hefur hún og 
meðan hún gat eigi fengið sykur nema af skornum 
skamti, selt nokkuð af brjóstsykri frá annari verk-
smiðju hjer í bænum, en er nú hætt því. Hún hef-
ir eigi leyst verslunarborgarabrjef, og eigi verið kærð 
fyrir ólöglega verslun, en fyrir brot á bannlögunum 

hefir hún sætt kæru og verið sýknuð í því máli. 
Þessi framburður kærðu hefur eigi verið vefengd" 

ur enda styðst hann við aðrar akýrsb r málsins. 
Lögreglurjetturinn hefur sýknað kærðu af þeim 

ástæðum, að eigi verði litið svo á, eftir því sem upp-
lýst er um atvinnurekstur hennar, að til hana þurfi 
að leysa borgarabrjef til verslunar, og að fyrgreind 
samþykkt 22. okt. 1918 taki að eins til kaupmanna, 
er hafi til sölu varning, er eigi má selja nema sam-
kvæmt verslunarleyfi sbr. 4. gr. samþykktarinnar. 

Með því að yfirdómurinn fellst á þessar ástæður, 
ber að staðfesta hinn áfrýjaða dóm, einníg ákvæði 
hans um málskostnað. Afrýjunarkostnað málsíns ber 
og að greiða af almannafje, þar með talin málflutn-
ingslaun sækjanda og verjanda við yfirdóminn 15 kr. 
til hvors. 

Eekstur málsins fyrir undirrjettinum hefur verið 
vítalaus og málsfærsla i við yfirdóminn lögmæt. 

Þ v i d æ m i s t r j e t t v e r a : 

Lógreglurjettardóminum skal óraskað. Áfrýj-
unarkostnaður málsins greiðist af almannafje, 
þarmeð talin málflutningslaun til sækjanda og 
verjanda við yfirdóminn, Eggerts Claessen og 
Jóns Ásbjörnssonar yfirrjettarmálaflutningsmanna-
15 kr. til hvors. 


